
Shri Pashupatyashtakam

શ્રીપશુપત્યષ્ટકમ્

Document Information

Text title : pashupatyaShTakaM

File name : pashu8.itx

Category : aShTaka, shiva

Location : doc_shiva

Proofread by : NA

Latest update : August 23, 2020

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 16, 2023

sanskritdocuments.org



Shri Pashupatyashtakam

શ્રીપશુપત્યષ્ટકમ્

ધ્યાનમ્ ।
ધ્યાયેન્નિત્યં મહેશં રજતગિરિનિભં ચારુચન્દ્રાવતંસં

રત્નાકલ્પોજ્જ્વલાઙ્ગં  પરશુમૃગવરાભીતિહસ્તં પ્રસન્નમ્ ।
પદ્માસીનં સમન્તાત્સ્તુતમમરગણૈર્વ્યાઘ્રકૃત્તિં   વસાનં

વિશ્વાદ્યં વિશ્વબીજં નિખિલભયહરં પઞ્ચવક્ત્રં ત્રિનેત્રમ્ ॥
અથ સ્તોત્રમ્ ।
પશુપતિં  દ્યુપતિં  ધરણીપતિં  ભુજગલોકપતિં  ચ સતીપતિમ્ ।
પ્રણતભક્તજનાર્તિહરં   પરં ભજત રે મનુજા ગિરિજાપતિમ્ ॥ ૧॥
ન જનકો જનની ન ચ સોદરો ન તનયો ન ચ ભૂરિબલં કુલમ્ ।
અવતિ કોઽપિ ન કાલવશં ગતં ભજત રે મનુજા ગિરિજાપતિમ્ ॥ ૨॥
મુરજડિણ્ડિમવાદ્યવિલક્ષણં મધુરપઞ્ચમનાદવિશારદમ્ ।
પ્રમથભૂતગણૈરપિ સેવિતં ભજત રે મનુજા ગિરિજાપતિમ્ ॥ ૩॥
શરણદં સુખદં શરણાન્વિતં શિવ શિવેતિ શિવેતિ નતં નૃણામ્ ।
અભયદં કરુણાવરુણાલયં ભજત રે મનુજા ગિરિજાપતિમ્ ॥ ૪॥
નરશિરોરચિતં મણિકુણ્ડલં ભુજગહારમુદં વૃષભધ્વજમ્ ।
ચિતિરજોધવલીકૃતવિગ્રહં ભજત રે મનુજા ગિરિજાપતિમ્ ॥ ૫॥
મખવિનાશકરં શશિશેખરં સતતમધ્વરભાજિફલપ્રદમ્ ।
પ્રલયદગ્ધસુરાસુરમાનવં ભજત રે મનુજા ગિરિજાપતિમ્ ॥ ૬॥
મદમપાસ્ય ચિરં હૃદિ સંસ્થિતં મરણજન્મજરાભયપીડિતમ્ ।
જગદુદીક્ષ્ય સમીપભયાકુલં ભજત રે મનુજા ગિરિજાપતિમ્ ॥ ૭॥
હરિવિરઞ્ચિસુરાધિપપૂજિતં યમજનેશધનેશનમસ્કૃતમ્ ।
ત્રિનયનં ભુવનત્રિતયાધિપં ભજત રે મનુજા ગિરિજાપતિમ્ ॥ ૮॥

શ્રીપશુપત્યષ્ટકમ્

પશુપતેરિદમષ્ટકમદ્ભુતં વિરચિતં પૃથિવીપતિસૂરિણા ।
પઠતિ સંશ‍ૃણુતે મનુજઃ સદા શિવપુરીં  વસતે લભતે મુદમ્ ॥ ૯॥
ઇતિ શ્રીપશુપત્યષ્ટકં સમ્પૂર્ણમ્ ।

